
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪৬
চিত্ত-মুকুর।




নিক্ষেপিয়া নদী-জলে,
কহিলেক অশ্রু-জলে,

“কোথা আছ প্রাণেশ্বর দেখ একবার,

সধবার বৈধব্য হইল আবিষ্কার।”
১৪

ডুবিল নদীর জলে সুবর্ণ ভূষণ,

সিন্দুরের আভা ক্রমে হৈল অদর্শন,
তটিনী তরঙ্গ তুলে,
আঘাতি উভয় কূলে,

চলিল গাহিয়া উচ্চে “দেখ একবার

সধবার বৈধব্য হইল আবিষ্কার।”
১৫

তরুদলে পত্র কোলে নিথর পবন,

হেরিল নদীর বক্ষে ডুবিল ভূষণ,
কুসুম সৌরভ ভুলি,
গভীর সঙ্গীত তুলি,

ছুটিল নদীর সঙ্গে গাহি অনিবার,

‘‘সধবার বৈধব্য হইল আবিষ্কার।”
১৬

নির্ম্মল গগনে মেঘ সহসা ছাইল,

তটিনী ভূধর তরু আঁধারে ঢাকিল,

	        এই পাতাটি অন্য কোনো ভাষায় উপলব্ধ নয়।

